
Test propost mill-Kummissjoni Emenda

(16a) Meta jitqiesu l-kummenti 
preliminari tal-Kontrollur Ewropew għall-
Protezzjoni tad-Data dwar spyware 
modern, spyware li jagħti aċċess sħiħ 
illimitat għal data personali, inkluża data 
sensittiva, fuq apparat li jista’ jaffettwa l-
essenza stess tad-dritt għall-privatezza, u 
għalhekk jenħtieġ li fl-ebda ċirkostanza 
ma jiġi kkunsidrat meħtieġ u proporzjonat 
skont id-dritt tal-Unjoni. Għalhekk huwa 
meħtieġ li jiġi pprojbit l-użu ta’ spyware 
f’magni jew apparati użati mill-fornituri 
tas-servizzi tal-midja. Minħabba r-riskju 
għoli li kwalunkwe spyware miksub minn 
Stat Membru jista’ jintuża biex titwettaq 
sorveljanza ta’ fornitur tas-servizzi tal-
midja, sors, membru tal-familja, jew 
individwi oħra marbuta direttament jew 
indirettament mingħajr l-għarfien 
tagħhom, kif ukoll it-theddida serja għal-
libertajiet fundamentali li jirriżultaw 
minn tali riskju, huwa meħtieġ li jiġi 
pprojbit l-użu ta’ spyware kontra 
kwalunkwe individwu li jirrisjedi fl-
Unjoni, u li jiġi pprojbit aktar l-akkwist 
mill-Istati Membri ta’ spyware, u l-
importazzjoni tiegħu fl-Unjoni.

(c) jużaw spyware f’xi apparat jew 
magna użata mill-fornituri tas-servizzi tal-
midja jew, jekk applikabbli, mill-membri 
tal-familja tagħhom, jew mill-impjegati 
tagħhom jew mill-membri tal-familja 
tagħhom, sakemm l-użu ma jkunx 
ġustifikat, abbażi ta’ każ b’każ, minħabba 
s-sigurtà nazzjonali u diment li jkun 
f’konformità mal-Artikolu 52(1) tal-Karta 
u ma’ liġijiet oħra tal-Unjoni jew l-użu 
jsir f’investigazzjonijiet dwar reati serji ta’ 
xi waħda mill-persuni msemmija hawn 
fuq, meta jkun previst fil-liġi nazzjonali u 
meta jkun konformi mal-Artikolu 52(1) 
tal-Karta u ma’ liġijiet oħra tal-Unjoni, u 
diment li l-miżuri adottati skont is-
subparagrafu (b) ma jkunux adegwati u 
ma jkunux biżżejjed biex tinkiseb l-
informazzjoni mfittxija.

imħassar

Artikolu 4a
Projbizzjoni fuq l-użu tal-ispyware

L-Istati Membri, inklużi l-awtoritajiet u l-
korpi regolatorji nazzjonali tagħhom, l-
awtoritajiet tal-infurzar tal-liġi kif ukoll 
is-servizzi tas-sigurtà, ma għandhomx:
(a) jużaw spyware fi kwalunkwe apparat 
jew magna użati mill-fornituri tas-servizzi 
tal-midja jew minn kwalunkwe individwu 
li jista’ jkollu rabtiet, kemm diretti kif 
ukoll indiretti, ma’ kwalunkwe fornitur 
tas-servizzi tal-midja;
(b) jixtru jew jakkwistaw spyware jew 
jimportaw spyware fl-Unjoni.

